
				এই পাতাটির মুদ্রণ সংশোধন করা প্রয়োজন। 
পঞ্চষষ্টিতম পল্লব।
একশৃঙ্গাবদান । प्राग्जनाभ्यासलीनादतिसरसलसद्दामनामूलशेषात् नि:शङ्गस्यापि जन्ती: कमलकलनया जायते मानसेऽस्मिन् । राग: सन्ोगलीलापरिमलपटलाक्कष्टसब्वेंट्रियाणामेकत्रैवातिमात्रं सरसमधुलिह्रां वन्धनं य: करीति ॥ १ ॥
সরোবরে যেরূপ পদ্মবৃক্ষ শুষ্ক হইয়া গেলেও মৃত্তিকামধ্যস্থ মূল হইতে পুনর্ববার বৃক্ষ উৎপন্ন হয় ও কমল জন্মে, তদ্রুপ মনুষ্য ইহজন্মে নির্লিপ্ত হইলেও তাহার পূর্ববজন্মের অভ্যাসবশত: মনোমধ্যে লীন ও রসযুক্ত বাসনাবশেষরূপ মূল হইতে পুনর্বার অনুরাগোদয় হইয়া থাকে। এই অনুরাগই সন্তোগলীলারূপ পরিমলদ্বারা মনুষ্যের সকল ইন্দ্রিয়কে আকর্ষণ করিয়া অবশেষে রসলুব্ধ মধুকরের ন্যায় মনুষ্যকে একটা বিষয়ে দৃঢ়ভাবে বন্ধন করে। ১ । 争
পুরাকালে যখন ভগবান জিন শাক্যপুরে ন্যগ্রোধারামে অবস্থান করিতেছিলেন, সেই সময়ে ভিক্ষুগণ র্তাহার সমীপে আসিয়া জিজ্ঞাসা করিলেন । ২ ।
আপনি শান্তিনিরত হইয়াছেন, বেশ পরিবর্তন করিয়াছেন এবং আপনার সংসার-বিকার সমস্তই নিবৃত্ত হইয়াছে, তথাপি আপনি যখন রাজার অন্তঃপুরে প্রবেশ করেন, তখন যশোধরা আপনাকে দেখিয়া যেন বিমুগ্ধ হন। আপনার দর্শন পাইলেই তিনি ভূষিতা ও কম্পিতাঙ্গী হইয়। আপনার সম্মুখে দাড়াইয়া থাকেন এবং আপনার ভোজ্যাধিবাসকালে তিনি মোদকপাত্র হস্তে লইয়। আপনাকে প্রলোভিত করেন। এখনও তাহার নানাপ্রকার মনোবিকার শান্তি প্রাপ্ত হয় নাই ।

